ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՀՈՒԼԻՍԻ 24-Ի N 294 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Որոշման անհրաժեշտությունը (նպատակը)
Որոշման ընդունման անհրաժեշտությունը պայմանավորված է <<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին> ՀՀ 2010 թվականի հունիսի 24-ի ՀՕ-101-Ն օրենքի կիրարկման և ՀՀ վարչապետի 2010 թվականի օգոստոսի 10-ի <<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> Հայաստանի Հանրապետության օրենքի կիրարկումն ապահովող միջոցառումների ցանկը հատատելու մասին>> N 633-Ա որոշմամբ հաստատված միջոցառումների ցանկի 5-րդ  կետի պահանջների ապահովմամբ:
1.1 կարգավորման հարաբերությունների ներկա վիճակը և առկա խնդիրները

Որոշմամբ սահմանված է, որ ՀՀ ոստիկանությունը, հարկային մարմնի հարցման հիման վրա, պետք է տրամադրի տեղեկություններ ֆիզիկական անձանց բնակության (հաշվառման) վայրի և անձնագրային տվյալների վերաբերյալ, ինչպես նաև իրավաբանական անձանց, իրավաբանական անձի կարգավիճակ չունեցող ձեռնարկություններին և անհատ ձեռներեցներին տրված կնիքների և դրոշմակնիքների վերաբերյալ: Որոշմամբ սահմանված է նաև տեղեկությունների փոխանակում հարկային և մաքսային մարմինների միջև:
<<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> ՀՀ 2010 թվականի հունիսի 24-ի ՀՕ-101-Ն օրենքով և ՀՀ վարչապետի 2010 թվականի օգոստոսի 10-ի <<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> Հայաստանի Հանրապետության օրենքի կիրարկումն ապահովող միջոցառումների ցանկը հատատելու մասին>> N 633-Ա որոշմամբ հաստատված միջոցառումների ցանկի 2-րդ կետով պայմանավորված, նախատեսվում է մշակել <<Բնակչության պետական ռեգիստր վարող լիա​զորված մարմնի կողմից Հայաստանի Հան​րա​պետության կառավարությանն առընթեր պե​տական եկամուտների կոմիտե տեղե​կու​թյուններ ներկայացնելու մասին>> ՀՀ կառավարության որոշման նախագիծ, որով պետք է կանոնակարգվեն ՀՀ ԿԱ պետական եկամուտների կոմիտե այդ տեղեկությունների ներկայացման հարցերը: Միաժամանակ, հաշվի առնելով այն հանգամանքը, որ հարկային և մաքսային մարմինները ըդգրկված են մեկ պետական մարմնի կազմում` վերանում է նաև այդ դրույթի անհրաժեշտությունը: 
1.2 առկա խնդիրների առաջարկվող լուծումները
Նույն դրույթի կրկնությունը բացառելու նպատակով առաջարկվում է ուժը կորցրած ճանաչել ՀՀ կառավարության 1997 թվականի հուլիսի 24-ի N 294 որոշման 1-ին կետի <<դ>> և <<զ>> ենթակետերը:
2. Կարգավորման առարկան
Որոշման կարգավորման առարկան <<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին> ՀՀ 2010 թվականի հունիսի 24-ի ՀՕ-101-Ն օրենքի պահանջների ապահովումն է:
3. Իրավական ակտի կիրառման դեպքում ակնկալվող արդյունքը
Որոշման ընդունման պարագայում նախատեսվում է բացառել նույն դրույթի կրկնությունը:
ԵԶՐԱԿԱՑՈՒԹՅՈՒՆ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՀՈՒԼԻՍԻ 24-Ի N 294 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Հայաստանի Հանրապետության կառա​վա​րու​թյան 1997 թվականի հուլիսի 24-ի N 294 որոշման մեջ փոփոխություններ կատարելու մասին» ՀՀ կառավարության որոշման ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՀՈՒԼԻՍԻ 24-Ի N 294 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառա​վա​րու​թյան 1997 թվականի հուլիսի 24-ի N 294 որոշման մեջ փոփոխություններ կատարելու մասին» ՀՀ կառավարության որոշման ընդունմամբ այլ իրավական ակտերի ընդունման անհրաժեշտություն չի առաջանա:

